
RENTAÑ-KONT

Gouel al levrioù e Breizh 
2015

Prezegenn Martial Menard, Prezidant a enor
Gouel al Levrioù e Karaez.

Demat d’an holl,

Ur blijadur vras eo din 
bezañ bet anvet da brezidant 
a enor 26vet Gouel al levrioù e 
Breizh gant aozerien ar saloñs. 
O zrugarekaat a ran a-greiz va 
c’halon. Ur blijadur vras evit 
meur a abeg. Da gentañ ne zisoñjan ket on bet embanner va-
unan e-pad koulz lavarout ur c’hard kantved, pezh n’eo ket 
disterdra evelato. Ur blijadur vras eo c’hoazh evidon – n’it ket 
da grediñ e ven sot gant an enorioù : o lezel a ran gant ar 
fougaserien a vez klevet anv Breizh war o muzelloù pa dosta 
mare ur vouezhiadeg bennak, evel ma vo a-benn Kerzu. Nann, 
ur blijadur vras eo rak ne zisoñjan ket dreist-holl ar pezh a 

c’hoarvezas ur c’hard kantved zo p’edon ouzh taol e Kemper 
gant Jean-Yves Cozan, Charlie Grall, un nebeudad izili eus 
Stourm ar brezhoneg, un dornad dilennidi ha tud eus an 
Aveerezh evit plediñ gant brezhonekadur ar panelloù-heñchañ : 
eno, da-geñver an dibenn-pred, an hini e voe roet lañs ha lusk 
da saloñs levrioù Karaez, ha kenderc’hel a ra, bloaz ha bloaz, 
an abadenn sevenadurel bouezus-mañ da enoriñ an embann e 
Breizh ! Dalc’hegezh ha dalc’husted an aozerien zo ur skouer 
evit an holl a fell dezho ober un dra bennak er vro, ken war an 
dachenn sevenadurel, ken war an dachenn bolitikel.

Kalz a brezegennoù zo bet klevet abaoe ma voe digoret ent 
kefridiel kentañ saloñs Karaez gant Youenn Gwernig e 1990. 
C’hoant am eus da zegas da soñj komzoù Pêr Denez pa voe eñ 
ivez prezidant a enor.

« Da geñver gouel al levrioù e vo lakaet war-wel e Karaez 
kement tra a vez embannet hiziv e brezhoneg. Plijet e vo 
an dud : kalz levrioù a zo, levrioù a bep seurt, moulet mat, 
skeudennet brav, peadra da zedennañ nouspet rummad 
lennerien.

Pezh ne vo ket lakaet war-wel avat eo emroüsted, emaberzh, 
al labour dic’hopr a vez graet gant stourmerien didrouz evit 
lakaat an embannadurioù da vevañ. Da vevañ pe da grakvevañ, 
pa ’z eo ken diaes kaout lennerien en ur vro lec’h ma ne vez 
desket nemet d’un niver dister a dud lenn o yezh.

Forzh pegen mat ha kaer e kavomp hon embannadurioù 
– ha mat ha kaer int – e chomont nebeut a dra e-skoaz an 
embannadurioù e galleg. Evel ma ’z eo dister niver ar skolidi a 
vez kelennet dezho o yezh, pe er skolioù Diwan pe er c’hlasoù 
divyezhek, e-skoaz ar re ne vez ket kelennet dezho tamm ebet. 
Evel ma ’z eo dister-mezhus lod ar brezhoneg er skingomz 
hag er skinwel, ha disteroc’h c’hoazh e lec’h er vuhez foran pe 
melestradurel.

Ur stourm start, kalet, dispac’hel, a rank bezañ kaset war-
raok evit gounit d’hor pobl, d’hor bro, deomp hon-unan, ar 
gwir da vevañ en hor frankiz hag en hor sevenadur. »

20 vloaz war-lerc’h Pêr Denez e c’haller embann an hevelep 
komzoù hep treiñ ur pik enno, ar pezh n’eo ket sin vat, anat 
d’an holl.

Rak se zo embann splann n’eo ket bet efedus ar politikerezh 
renet gant ar Rannvro evit hor yezh, daoust d’ar c’homzoù 
kaer zo bet klevet gwech ha gwech all, n’eus ket c’hoazh gwall 
geit-se.

Rak se zo embann splann e talc’h hag e kendalc’h ar Stad 
C’hall gant he labour distruj soutil ha pilpous, oc’h ober van 
da zifenn ar yezhoù bihanniver, gant Karta Europa da skouer, 
ur garta bet sinet met ur garta n’eo ket bet kaougantet.

Rak se zo embann splann c’hoazh ne stourmomp ket ni na 
start na kalet a-walc’h evit difenn gwirioù hor yezh. N’hon eus 
ket ezhomm eus tud a lavar bezañ a-du gant ar brezhoneg : 
ezhomm hon eus eus tud a gomz brezhoneg hag a dreuzkas 
ar yezh d’o bugale hag en-dro dezho a-wel hag a-glev d’an 
holl. Rak kaer zo lavarout, mar fell d’ar Vretoned e chomfe 
bev o yezh, ez eo dezho d’ober ganti ken alies ha bemdez evit 
holl ezhommoù o buhez, hag ezhommoù ar spered muioc’h 
c’hoazh eget ezhommoù ar galon. Ar pezh a oa bet lavaret 
gant gerioù biskoazh splannoc’h gant an Iwerzhonad Eoghan 
O Neil e 1968 : « Ur vroad na zifenn ket he yezh gant kalon a 
zo ur vroad a soñj evel ur broviñs, en em zalc’h evel ur broviñs 
hag a vez graet outi evel ur broviñs ». Evit peurgompren ar 
gerioù-se e ranker gouzout talvoudegezh ar ger proviñs : « bro 
trec’het » cf. lat. vincere « vaincre ».

Fellout a ra din degas da soñj ivez titl ur ganaouenn he doa 
bet he zamm brud er bloavezhioù 70, ur ganaouenn gant Alan 
Stivell : Hep brezhoneg, Breizh ebet ! Muioc’h eget un titl e oa : 

un titl-lugan ! Al lugan-se a embann fraezh ez eo ar brezhoneg 
hennad Breizh, ar pezh a vir ouzh Breizh a vezañ ur broviñs, ar 
pezh a ra eus Breizh ur vro penn-da-benn gant he holl wirioù 
da adc’hounit.

Ha peowir emaomp amañ e Karaez, ur gêr skouer abaoe 
pell evit ar stourm evit ar brezhoneg, dre berzh labour tud 
mennet start da zifenn kevanded hor bro, dazont hor yezh, 
buhez hon armerzh, hor sevenadur, ha neket plegañ da vevañ 
en ur broviñs, peogwir emaomp e Karaez eta, ha dre ma tosta 
ar vouezhiadeg rannvro da zont, e fell din degas da soñj e vo ul 
listenn a zougo uhel banniel hag enor ar vro, ul listenn kaset 
war-raok gant aotrou maer Karaez. Un enor e vo da bep hini 
ac’hanomp kas al listenn-se war-zu an trec’h ha paouez a vezañ 
ur vro trec’het.

Devri : Ul load geriadurel brezhoneg

E-doug ar Saloñs en devoa kinniget Martial Menard al 
load emañ o prientiñ : ur geriadur, ennañ 60 000 mellad 
evit ar c’houlz, a vo lakaet enlinenn a-dal deroù ar bloavezh 
2016. Ennañ e vo ur geriadur treadegel (diachronique) klokaet 
gant ul lodenn krennvrezhoneg ha notennoù bet savet gant 
yezhourien o deus labouret war ar prantad-se. Ur glikadenn a 
vo a-walc’h evit mont eus ur geriadur d’egile.

Bouetaet e vo al load en un doare reoliek diouzh ma vo 
kavet gerioù nevez pe sterioù nevez, o puilhat pe o reizhañ ar 
melladoù.

Priz Langleiz

D’ar Sul 25 a viz Here 2015 e oa bet roet priz Langleiz 
da Nolwenn Korbell. Deuet e oa Gaëtan de Langlais, mab 
Langleiz, da ginnig ar priz. Emañ Nolwenn Korbell o paouez 
embann he fempvet pladenn Skeud ha roudoù. Plijet-kaer ha 
fromet eo bet ar juri gant pozioù he c’hanaouennoù hag ar 
sonerezh da heul, intret a entan hag a vuhez. Barzhoniezh bev, 
nerzhus ha kizidik war un dro hag a zegas trivli e askre ar 
selaouerien.

Amañ kevret ar brezegenn bet distaget gant Annaig Kervella 
da geñver ar priz.

Ur wech e oa hag ur wech e vo1 ur plac’hig o chom kostez 
ar mor, e-tal bae Douarnenez, bro Kêr-Is, Dahud hag ar 
c’houign-amann.

Tad ar plac’hig he blev rodellek a gonte dezhi mojennoù 
marzhus he bro, Mamm ar plac’hig he lagad bliv a gane dezhi 
sonioù ha kanaouennoù e-leizh. Kaset veze da veajiñ, gwelet 
a rae a bep seurt tud, klevet a rae forzhik yezhoù. Ha setu 
deuet poent ar studioù. Dibab zo diaes, dibab zo dilezel met 
dibab zo ivez mont war-raok, setu ar plac’h yaouank o studial 
yezhoù ha c’hoariva war un dro.

Ne oa nemet ur porzh etre skol ar c’hoariva ha savadur 
ar skinwel, setu ar studierez leun a startijenn o enrollañ 
mouezhioù, o kaout perzhioù sinema ha c’hoariva hag o kin-
nig abadennoù brezhoneg.

Arabat deoc’h krediñ ne gane ket d’ar mare-se. O nann... 
gant he gitar e kane, e kane, e kane Olole ha me ’oar-me ! Ha 
tapet ganti ur priz e Kan ar Bobl.

1 Ar pezh a gaver stouet en destenn-mañ a denn da ditloù pe 
pozioù kanaouennoù gant Nolwenn Korbell.

Blues ar Penn Sardin he c’hasas tramor. E Kembre e kavas 
labour ha tro da ganañ ha da chom a-hont da vevañ ur 
pennadig brav.

Hag un deiz e teuas war he c’hiz.
Labour skinwel adarre ha bemdez c’houloù skrivañ ha 

kanañ.
Hirie eo peder fladenn a gaver war anv Nolwenn Korbell 

mui unan all a-gevret gant Soig Siberil. Ur bed zo en he sac’h, en 
he fenn hag en he c’halon. Klask a ra a-dreuz kleuz ha moger, 
dindan ar glav, an dud, ar vuhez, ar garantez, ar spi rak hir, hir, 
hir eo an hent.

Foetañ ra bro, foetañ ra bre. Un hudourez eo, termaji enni. 
Klevet a ra frond ar mouar, he lagad zo lemm giz an heol, he 
mouezh a deuz ar riell hag a gont traoù gwir.

Klevit Bugale Breizh, gwir diverrañ ul lodenn eus istor 
Breizh. Fromus ha just. Ur bennoberenn.

Nolwenn gant testennoù he c’hanaouennoù a sav hag a gan 
gant kement a gred hag a nerzh a zo hep mar

avel hor skevent
gerioù hor c’hanaouenn
pennkanerez hor meuriad
Un hent espar eo a doull Nolwenn evidomp gant pennegezh 

ha donezon.
Hor gwellañ gourc’hemennoù Nolwenn evit ma tiwanfe 

rozenn, evit reiñ blaz d’ar soubenn. Kalz goulennoù a chom 
direspont hag e klozin gant ur poz a spi a ginnigez d’an neb 
a garo :

Petra zo c’hoarvezet en deiz-se ’ta ?
Pa ’z on prest da zañsal gant pep tra.
Petra zo c’hoarvezet en noz-se ’ta ?
Pa ’z on prest da dalañ ouzh pep tra.

Prizioù kêr Garaez

Priz Danevelloù brezhonek kêr Garaez a oa bet roet da 
Lan Tangi evit un danevell bet skrivet gantañ nevez zo : Ar 
bromesa. Embannet e oa bet er bloaz-mañ er gelaouenn Al 
Liamm niverenn 409.

Gant ti embann Skrid e oa bet embannet Mousafir, un 
torkad barzhonegoù e 1997, Da goulz an avaloù (dastumad 
danevelloù) e 2001 ha Diwar an Uhel (dastumad danevelloù) 
e 2007.

Priz romant kêr Garaez e galleg a oa bet roet da Loïc Le 
Guillouzer evit e levr Cochinchine (ti embann Goater).

Gourc’hemennoù d’an holl loreidi.

Manifestadeg ar Sadorn

D’ar Sadorn 24 goude kreisteiz e oa bet aozet ur vanifestadeg 
gant Kevre Breizh liammet gant al luskad Deomp de’i. Dibabet 

e oa bet an dodenn (ur statud evit hor broioù, hor yezhioù hag 
hor sevenadurioù) hag an deiziad gant emglev ar re a stourm e 
Frañs evit o yezhoù evit gellout manifestiñ er memes koulz en 
Elzas, Korsika, Okitania, Euskadi, er broioù Tramor...

A-roak loc’hañ e voe tro da gaout startijenn gant Brieg 
Guerveno hag e strollad ha da selaou komzoù Yvon Olivier.

War-dro 3 000 a dud a zibunas e kêr Garaez eus plasenn an 
Ti-kêr betek Leurenn Glenmor. Sonerien ha kanerien a roas 
buhez d’an dibunadeg.

Oferenn vrezhonek

Evel bep bloaz e oa bet aozet un oferenn vrezhonek da 
10e30 d’ar Sul en iliz Sant Tremeur e Karaez. Lidet e voe gant 
person Karaez.

Diviz ar Sul

Ur c’hendiviz a oa bet aozet war tem ar saloñs, d’ar Sul 
goude kreisteiz da 3 eur. Ar bloaz-mañ eta e voe komzet eus “Ar 
brezhoneg en ur c’hroashent ? Peseurt gwirioù demokratek ? 
Peseurt strategiezhioù ?”. Kaset e voe an diviz en-dro gant 
Mikael Baudu. En-dro dezhañ e oa Stéphanie Stoll, prezidantez 
Diwan Breizh ; Tangi Louarn, prezidant Kevre Breizh, Yves-
Marie Derbrée-Salaün evit Ai’ta ! hag Andrev Lavanant, bet 
prezidant Diwan. Evel alies e seurt degouezhioù e oa bet un 
tamm berr an amzer evit gellout mont don a-walc’h er gaoz.

Goude an diviz e kinnigas Martial Menard e c’heriadur 
istorel en linenn. 

the Last of
the mohicans,

gant James
Fenimore Cooper,

Penguin Popular Classics, 1994
416 p, 3€

Klevet em boa komz eus an 
oberenn vrudet-se evel-just. 
Morse n’em boa lennet al levr 
bet embannet e 1826... N’eo 
ket hep abeg ez eo gwelet evel 
pennoberenn James Fenimore 
Cooper. Un diazez istorel (sesiz 
Fort William Henry gant arme 
Montcalm e 1757, implij ar 
meuriadoù indian gant an daou 

du), darvoudoù e-leizh (kriz-
kenañ alies), tudennoù dedennus 
(Hawkeye, Chingachgook hag 
Uncas dreist-holl), ur plas bras 
roet d’an Indianed, karantez, 
romantelezh hag ur fin trist ha 
fromus... Ne vank tost netra evit 
diduamant Yann lenner... Traoù 
a gaver ouzhpenn : mennozhioù 
digor an aozer ; hag ur saozneg 

un tamm diaes da gompren 
a-wechoù. Gellout a reer kavout 
un tamm amsteriek emzalc’h 
Cooper e-keñver an Indianed 
met ret eo soñjal e skriv e penn 
kentañ an XIXvet kantved. Reiñ 
a ra dezho perzh bras ha klask 
a ra kompren o saviad, kaout 
doujañs evit o sevenadur. Gwir 
eo ez eo dic’hizet mik e sell war 
ar merc’hed... met Cora, merc’h 
henañ koronal skosat arme roue 
Breizh-Veur, a ziskenn dre he 
mamm eus sklaved du eus an 
Antilhez. Kalz plas a ro Cooper 
d’an natur ha d’ar re an anavez 
anezhi. Un doare raksant en 

deus eus ar pezh a zegaso renad 
ar bed kornôgat. War dachenn 
ar yezh em eus kavet pinvidik-
kaer ar c’heriaoueg (re evidon 
marteze...), un tamm souezhus 
ar stil (implijout a ra alies 
div nac’hadenn evit ober un 
diogeladur, ober a ra kalz gant 
ar stumm “thou” a ro ur blaz 
shakespearian d’ar skrid...). 
Kavout a reer komzoù e galleg 
hep an disterañ troidigezh. 
Plijadur am eus bet o lenn 
an oberenn. Roet he deus ma 
lennadenn din c’hoant bremañ 
gwelout ar film bet savet e 1992 
gant Michael Mann...

Du cauchemar à l’espoir, 
gant Naig Le Gars,

emb. Ijin, 2015
80 p, 8€

Prenet he deus Naig Gars 
skiant evel stourmerez seve-
nadurel, ekologel ha politikel, 
evel dilennadez peurgetket. 
Dedennus-kenañ eo al levrig-
mañ evit ar re a fell dezho klask 
kompren ar saviad politikel 
a-vremañ. Hini Breizh evel-just 

met hini Frañs, Europa hag ar 
Bed ivez. Sell Naig a zo pizh hep 
bezañ didruez. Gouzout a oar 
lavarout pa gav pozitivel traoù 
zo (emzalc’h Pierre Massiot, 
prezidant Kuzul Rannvro 
Breizh 4, labour an tu kleiz er 
c’huzul-mañ, ar perzh kemeret 

gant dilennidi UDB...). Gouzout 
a oar ivez diskouez kiriegezh 
ur PS trubard ha laosk e stad 
an traoù. Lakaat a ra war-wel 
ar c’hiladennoù zo bet nevez zo 
war meur a dachenn e Frañs hag 
en Europa (ar pennad a-zivout 
Europa L’Europe : un enfer ou 
le salut ? a zegas kalz fedoù ha 
danvez preder). N’eo ket laouen 
an dielfennadur ; n’eo ket sklaer 
an dazont. Un abeg ouzhpenn 
evit stourm evit an dishualerezh. 
Dishualerezh Breizh o vezañ 

lodenn eus ar stourm hollvedel 
evit an demokratelezh ma ouzer 
bezañ sklaer e-keñver talvoudoù 
zo (ret eo lenn ar pennad enep 
touellerezh an “na ruz na gwenn”, 
pp 64-69). Daoust da bep tra 
arabat koll spi. Echuiñ a ra al 
levr gant ur frazenn gant Jean 
Jaurès : « L’histoire enseigne 
aux hommes la difficulté des 
grandes tâches et la lenteur des 
accomplissements, mais elle 
justifie l’invincible espoir ».

Beaux seins, belles fesses, 
Les enfants de la 

famille Shangguan,
gant Mo Yan,

troet gant Noël ha
Liliane Dutrait,
Le Seuil, 2014

896 p, 10€

Ur skrivagner brudet eo Mo Yan 
gant un darempred souezhus 
gant ar galloud poli tikel peogwir 
e laboure evit an arme ha ne oa 
ket gwelet mat e oberennoù 
koulskoude... Bet en deus bet 
Priz Nobel al Lennegezh e 2012. 
Un toullad eus e romantoù a zo 
deuet da vezañ danvez filmoù 

evel Sorgo ruz gant Zhan 
Yimou.
Sorc’hennet eo Shangguan 
Jintong, tudenn bennañ ar 
romant gant bronnoù ar mer-
c’hed, gwir eo, met n’eo ket 
danvez ar romant, pell ac’hano. 
O heuliañ istor Jintong, e eizh 
c’hoar hag e vamm e heulier 

istor ul lodenn eus maezioù Sina 
adalek ar mare ma oa lodennoù 
eus ar vro e dalc’h Europiz (bre-
zeliñ a ra tud eus familh Jintong 
ouzh Alamaned) betek ar gapi-
talouriezh diroll a anavezer 
e Sina a-vremañ. Aloubadeg 
arme Japan, brezelioù diabarzh, 
trec’h ar gomunisted, darvoudoù 
liesseurt prantad ren Mao 
Zedong... Kalz a draoù kriz. 
Kemmoù bras ha traoù a chom 
digemm e emzalc’hioù an dud... 
Un daolenn souezhus eus tost ur 
c’hantved istor. Heverk eo stil 
Mo Yan, unan eus abegoù e Briz 
Nobel. Ur meskaj un tamm foll 
barzhoniezh, gwirliverezh kriz, 
kontadennoù pobl, kredennoù 
kozh, istor, politikerezh, taolen-

nadur ar gevredigezh, fent...
Hir eo al levr met talvezout a 
ra ar boan mont betek ar fin. 
Kalz plas o deus ar merc’hed 
en istor. Kalz a gaver e-touez 
an tudennoù pouezusañ : 
c’hoarezed Jintong, e vamm, e 
vamm-gozh, e wreg, merc’hed ar 
c’hampoù “adstummañ” ; ster-
nerezed ar strollad komunour, 
brezelourezed a bep seurt, pen-
noù embregerezh mennet... 
Peadra da brederiañ war lec’h 
ar maouezed er gevredigezh 
sinaat a-wechall hag a-vremañ. 
Souezhet on bet gant an daveoù 
d’ar relijion gristen. Gwelout a 
rit o lenn al levr plas ar relijion-
se e tonkad personel Jintong...

Le trône et le reliquaire,
gant Bernard Merdrignac,

Coop Breizh, 2015
240 p, 10€

Kelenner istor e Roazhon 2 e 
oa Bernard Merdrignac, Doue 
d’e bardono. Unan eus an 
arbennigourien war istor Breizh 

e penn kentañ ar Grennamzer. 
Kalz oberennoù gouiziek en 
deus skrivet met gouzout a rae 
lakaat fent en e skridoù siriusañ 

(so D’une Bretagne à l’autre. 
Les migrations bretonnes entre 
histoire et légendes, embannet 
gant ar PUR ; AL niv. 397). Al 
levrig-mañ a c’hello souezhiñ 
koulskoude. Un doare istor polis 
eo (muntroù zo hag un enklask). 
Un doare da ziskouez an darem-
predoù etre ar Vrezhoned en daou 
du da Vor Breizh er VIvet kantved, 
an darempredoù etre Bretoned 
ha Franked, aozadur an Iliz d’ar 
mare-se, ar Sent hag an doare 
ma vezent enoret... met ivez 
buhez an dud a bep seurt renk. 
Fentus eo an doare da gontañ an 
traoù ha plijadur e vez o heuliañ 
ar barzh Aidan a Gembre hag e 
ambrouger yaouank Attanoc a 
Vreizh-Vihan. Mont a reer eus 

Tours goude laeroñsi eskern ur 
biz da Sant Winoc gant Attanoc 
betek meur a abati hag a lez e 
Breizh-Vihan, e Kernev-Veur 
hag e Kembre. Un doare simpl 
ha plijus da zeskiñ traoù... 
Ouzhpenn an istor ez eus ar 
stil : goaperezh ha gouiziegezh 
mesket ha diaes o diveskañ 
alies... Un toullad pennadoù a 
drevez doare skrivagnerien a 
bep seurt hervez an oberour. 
Chomet on boud peurliesañ... pa 
glasken divinout. Kavet em eus 
kenkoulz lenn buan al levr ha 
gant plijadur. Ur fazi a gaver en 
anv Bernard Merdrignac war ar 
golo. Domaj eo. Reizhet vo pa 
vo adembannet emichañs...



Herve Latimier & 
malo BOUeSSeL du BOUrG

PETRA NEVEZ ?

16

Udora, pe afer an ed-du, 
gant Paskal an Intañv, 

Al Liamm, 
142 bajenn, 12€

Ur wech e oa en ur c’halak-
sienn pell, pell-tre... 

Ma, n’emañ ket ken pell-se 
hag evit ur wech e oa e vefe 
reishoc’h ur wech e vo – pe ne 
vo ket – ar pevar milved. Estlam-
musat milved ma vo trevadennet 
ha kompezet planedennoù 
a-bezh gant ar Republik Veur 
(Hollc’halloudus) evit gounit 
ed-du. Ya, ed-du evit fardañ 
krampouezh, kig-ha-farz ha 

kement tra breizhat zo tout, rak 
en ur republik breizhat-hag-
amerikan e tremen an danevell. 
N’eus ken nemet jaojañ anvioù 
penntudennoù ar romant evit 
kompren : Mike Skouarneg ha 
Bob Danteg. Ur meni Starsky 
ha Hutch pe Simon ha Simon 
(ho lezel a ran da glask er 
genrouedad ma ne anavezit ket 
an daou stirad-skinwel-se). 
Karget eo bet hon daou boliser, 

skoazellet gant o roboplac’h 
Jennifer, da enklask war un 
trafikerezh ed-du a ra d’an dud 
kleñvel betek mervel evit lod... 
Ha setu ma vez kaset al lenner-
ez gant un danevell par da 
Spaceballs, ar film gant Mel 
Brooks, ul luadenn leun a virvilh 
diwar ar romantoù pe ar filmoù 
space-opera. C’hoariet en deus 
an oberour gant klichedoù ar 
rumm lennegel-se ha graet un 
amprestadenn bennak digant 
oberennoù brudet evel Star 

Wars, rak hon tri haroz a ya dre 
an egor e bourzh ar Filip 
Milleniom, na petra ’ta !

Kalzik a blijadur am eus bet 
gant Udora, ur romant fentus ha 
skañv hag a oar c’hoarzhin goap 
diouzh an trevadenniñ, an 
adlodennañ, an ed-du (Ra vo 
meulet !, evel ma lavarfed en 
Enez ar Rod), ha kement zo. Ra 
vo ar farz ganeoc’h, Paskal ! Ha 
buan ur romant all ganeoc’h. 

SC

N’eus ket a garantez 
eürus,

gant Goulc’han Kervella,
Skol Vreizh,

138 pajenn, 12€

Gwelloc’h titl ne ve ket kavet 
moarvat, evit enebiñ gouloù 
glan ar garantez war un enezen-
nig, ouzh noz du-dall ar brezel 
pevarzek. N’eus ket a garantez 
eürus a zo anezhañ ur romant 
berr ma kont Goulc’han Ker-
vella istor daou baotr yaouank, 
Jaig ha Franz, en em gav hag en 
em gar war un enezennig tost da 

Volenez. Kaset int bet di da 
vezhina, e deroù ar Brezel bed 
kentañ. Teir dodenn a ya d’ober 
danvez al levr : ar garantez 
heñvelreviadel etre daou baotr 
yaouank d’ur mare ma oa ret-
mat kuzhat seurt karantezioù, 
buhez ha labour ar vezhinerien, 
hag ar c’hentañ Brezel bed oc’h 
ober e reuz. Diaes eo dilezel al 

levr-se pa vezer krog ennañ. 
Skrivet eo e-giz ur gwir dra-
jedienn, en ur yezh mestroniet-
kaer, gwevn, c’hwek hag efedus. 
Pep hini eus an teir dodenn a zo 
livet brav, ha dedennus drezañ 
e-unan. Neoazh, p’eo deuet 
a-benn an aozer, gant ampartiz 
bras, da gemmeskañ an div 
zodenn gentañ, hini ar garantez 
hag hini buhez ar vezhinerien, 
ken en em vagont an eil eben, 
n’eo ket deuet ken brav gantañ 
tem ar brezel. Un istor distag eo 
neuze, tost da vat, e-giz ma vije 
disparti an daou baotr, en abeg 
d’ar brezel, un digarez nemetken 
evit displegañ deomp, gant 
livioù teñval ha munudoù kriz-
meurbet, doareoù skrijus ar 

vuhez er fozioù-difenn. Deden-
nus-tre eo, met un tammig re 
bell diouzh pennahel al levr 
marteze. Intent a reer ez eus eus 
an enezenn c’hlan hag eus an 
dachenn emgann didruez meta-
forennoù eus eürusted digatar 
hag eus glac’har dizehan ar 
benndudenn evel-just, met ken-
telius betek re e teu da vezañ 
deskrivadur ar brezel evit ma 
vefe intret da vat steuñvenn ar 
romantig gantañ. Ober a ran va 
fismiger avat, rak plijet-bras on 
bet gant al levr-se, a lakaan 
e-touez ar re wellañ-holl am eus 
bet tro da lenn er bloaz-mañ.

MBdB

Kleier an trec’h,
gant Youenn Gwernig,

Al Liamm,
77 pajenn, 9€

C’hwec’h danevell zo en 
dastumad-se bet embannet 
c’hoazh e pajennoù Al Liamm 
pe re Preder. Evel kalz ac’ha-

noc’h moarvat ez anavezen 
barzhoniezh Youenn Vras ne ’m 
boa ket bet tro avat da lenn e 
zanevelloù. Kentañ gwelet pe 

kentañ lennet pa lavarin mat e 
c’haller soñjal ez eo disheñvel-
tre an eil danevell diouzh eben. 
Koulskoude ez eont an eil war-
lerc’h eben war-bouez an heve-
lep neudenn : ar c’holl. Aet un 
den karet d’an Anaon, aet an 
amzer en e roud, pe ur yezh o 
vont da get. Dic’hoanag eo 
skridoù Youenn Gwernig evel 
pa vije bet en e greizig-kreiz un 
anken didrec’hus dirak tonkad 

ar vro hag ar yezh pa oa ouzh o 
skrivañ. N’eo ket gant an dane-
velloù-se e tegasot sklêrijenn 
beoc’hus d’ho spered teñval. Ur 
skrivagner hag ur barzh ampart 
e oa Youenn Gwernig ha n’eo 
ket al levrig-mañ a zislavaro 
kement-se. Eus ar pouezusañ eo 
adembann hon gwellañ skriva-
gnerien. 

SC

emañ ho puhez en arvar,
gant Petros Markaris,

brezhoneg gant Alan Botrel,
An Alarc’h Embannadurioù,

406 pajenn, 14€

Emañ ho puhez en arvar, 
gant Petros Markaris, a zo eil 
levrenn un triferzh, hag heuliad 
Na baeit ket ! a oa bet embannet 
e 2014. N’en deus ket filet Alan 
Botrel gant an diegi, rak 406 
pajenn a ya d’ober ar romant 
polis nevez-se, bet troet gantañ 
diwar ar gresianeg. Adkavout a 
reer an tudennoù pennañ : ar 
c’homiser Kostas Charitos, e 
familh, e skipailh, ha rener ar 

surentez... Bro-C’hres a adkaver 
dreist-holl, ur vro splujet en un 
enkadenn divent, m’en em 
zistruj tud kozh rivinet pe tud 
yaouank dilabour, pa ne gavont 
disoc’h ebet d’o diaesterioù 
danvezel. Du al lien-goueled 
neuze... En eil levrenn-mañ ez 
eus anv eus unan eus gwalennoù 
gwashañ Bro-C’hres, ar flode-
rezh kemedel. Evel-just, 
pleustret e vez ar sport-se gant 

ar re binvidikañ tra ma vez 
touzet an dud vunut gant ar Stad 
ha gant an Troika. Neuze, pa vo 
lazhet floderien pinvidik-mor 
gant ur serial killer kevrinus 
goude bezañ bet pedet da 
resteurel an arc’hant o deus lae-
ret d’ar vro, e teu an torfedour 
masklet da vezañ ur seurt Robin 
Hood giz-nevez. Dre ma vez 
emellet pennoù bras melestra-
durezh ar vro e vez lakaet bec’h 
ken-ken war chouk ar paour-
kaezh Charitos. Etre an dud 
lazhet hag emlazhet e vo 
ouzhpenn dek korf-marv a-raok 
an diskoulm. N’en deus ket al 
lenner tro da gavout hir e amzer, 
daoust d’an enklask mont war-
raok goustadik hag unton 

a-walc’h. « Te zo gorrek, giz 
kozh, borodus, met dont a rez 
a-benn, » a lavar un dudenn d’ar 
c’homiser. Gwir eo n’ez a ket 
buan, met gwirheñveloc’h a se 
eo an destenn moarvat. Amzer 
hon eus da vevañ er vro e-ser 
tudennoù livus-kaer. Al luzia-
sennoù kirri, keginouriezh Bro-
C’hres, aspadennoù diktatou-
riezh ar goronaled, buhez an 
dud yaouank desket bras hag a 
glask kuitaat ar vro... Mestroni a 
ziskouez Petros Markaris pa oar 
meskañ red an enklask ha red 
buhez familh ar c’homiser en un 
doare eeun ha naturel. Gant ma 
vo embannet an trede levrenn e 
2016 !

MBdB

Le caillou fleuri, ou 
Rennes dans l’arène,

gant Gérard Prémel,
Yoran embanner,
256 pajenn, 10€

N’avavezen ket Gérard 
Prémel evel aozer romantoù 
polis. Bet ’m eus bet plijadur o 
lenn a levr-mañ. Un tamm foll 
eo an istor a-wechoù met unan 

eus reolennoù seurt romantoù 
eo : feulster, muntroù, itrikoù 
luziet, servijoù kuzh, darvoudoù 
e-leizh, poliserien un tamm 
e-maez ar patrom (ur vaouez 

komandant a bolis)... Kavout a 
reer amañ ur stourm enep an 
arc’hant bras renet gant annezidi 
ur c’harter tonket d’an distruj, 
un toullad stourmerien eus an tu 
kleiz pellañ (a-vremañ hag 
a-gozh), disoc’h souezhus un 
afer karantez... ha karterioù 
Roazhon. Lenn a reer al levr 
buan hag aes. Fent a zo. Ar fin 
(trist evit tudennoù zo) a ro da 
soñjal n’eo ket echu an istor rak 
n’eus netra sur. Plijout a rafe din 
lenn ar romant a zeu da heul 
m’emañ war ar stern... Ur 

rebechig : n’eo ket aketus an 
embanner ; kalzik frazennoù zo 
tost digomprenus gant ar gerioù 
a vank. Gwelet em eus er roll a 
gaver e penn kentañ al levr en 
doa Gérard Prémel skrivet ul 
levr polis all gant memes 
tudennoù, S’ils te mordent, 
Morlaix, bet embannet e 2008 
gant Editions du 28 août. Lennet 
em eus anezhañ. N’eo ket 
displijus met gwelloc’h e kavan 
an eil...

HL

avel reter, 
gant Briac,

brezhoneg ha teuliad
istorel gant Jeremi Kostiou 

ha Fabian Losteg,
Embannadurioù Nadoz Vor,

48 pajenn, 15€

Blaz ar bihan, siwazh, gant 
Avel reter, treset ha skrivet gant 
Briac. Trawalc’h koulskoude 
d’ober anaoudegezh gant un 
arzour donezonet-kaer, bet 
loreet da-geñver Quai des 
bulles e Sant-Maloù ken abred 
ha 1998. Meur a albom zo 
deuet er-maez da c’houde : La 
nuit Mac Orlan, Quitter Brest... 
Tapet omp diouzhtu gant bar-

zhoniezh aergelc’h du-pod kêr 
Vrest hag he annezidi. An tresa-
dennoù eztaolour a laka al len-
ner da soñjal er “C’harma denn” 
gant Munch. Ur seurt dizes per 
don o sevel eus kreizig-kreiz 
kalon ar benndudenn, kollet en 
hec’h-unan e-touez an engro-
ez.

Avel reter a gont eñvorenn ur 
paotr a zeu en-dro da Vrest evit 

distagañ ur brezegenn bennak 
hag en deus soñj eus an 
degouezhioù m’en doa en em 
gavet war ar c’hae gant ur 
spierez alaman, anvet Lydia 
Oswald, ur goantenn a blac’h 
hervez lenn, hag eñ krennard 
c’hoazh. Un digarez, evit Jeremi 
Kostiou ha Fabian Losteg da 
ginnig un doser istorel diwar-
benn istor ti-gar Brest hag istor 

amanavezet ar spierez-se, a oa 
bet harzet e Brest e 1935 ha 
barnet evit brasañ from ar 
Vrestiz, dre m’he doa un istor 
karantez gant un ofiser gall. 
Hemañ en em zistrujas nebeut 
goude ma voe toullbac’het he 
dous... Pa lavaren deoc’h e oa 
du... 

MBdB

Vodou zo amañ,
gant Valériane Duvivier,
brezhoneg gant Stefan 

Carpentier,
Ar Gripi,

136 pajenn, 12€

Dek vloaz eo Sunday. Lazhet 
eo bet he zud gant ur strobineller 
hollc’halloudus. Gwriat a ra 
Sunday ur verc’hodenn vodou, 
Mojo, ur c’hompagnon bihan 
hag he skoazello d’en em 
zialañ...

Donemat mat en ur bed 
dianav deoc’h, lennerien ger. E 
Bed ar Vodou oc’h pedet gant 
Valeriane Duvivier, gant e zom-
bied, e wallerezhioù bezioù, e 
hudouriezh du, e dud-vleiz, e 
verc’hodennoù pilhoù... Ur bed 

ma ne vez ket aes atav diveskañ 
ar mad hag an droug. Dav mont 
gant red an istor hep klask 
kompren pep tra er penn kentañ, 
rak kalz tudennoù zo ha meur a 
zoare boud. Gant an aergelc’h 
fantastik e vezer intret ha douget 
diouzhtu. Teñval eo ar skeu-
dennoù gwenn ha du, tost d’an 
eztaolouriezh, ha kriz pe 
velkonius an tresadennoù... Seul 
ekzotek ar vro, seul voemus ar 
veaj, kea ! Tamm-ha-tamm e 
santer ez eus un eil derez e 

Vodou zo Amañ, hag un tamm 
mat a fent du. « N’eo ket evit ar 
vugale hag ar speredoù kizidik, » 
a lenner er pennad kinnig... Dre 
lammoùigoù ez eer war-raok 
gant an istor, en un amzer ha 
n’eo ket linennek. E fin pep 
rann, ha n’eo ket e deroù pep 
rann, e doare ma splujer atav en 
dianav, e vez roet displegadu-
rioù diwar-benn an tudennoù, an 
istor, an hudouriezh, al lec’hioù 
pennañ... Troc’het-didroc’het eo 

an danevell gant displegadurioù 
pedagogel neuze. E berr 
gomzoù : ur stumm modern !

Ur mad eo degemer seurt 
oberennoù e brezhoneg, a-dru-
garez da labour aketus Stefan 
Carpentier. Krediñ a-walc’h a 
rafen e vourro ar grennarded 
gant seurt lennegezh. Ma c’hell 
o lakaat da lenn brezhoneg er 
mod-se ne vo ket divalav ! 

MBdB

Spont er c’hoad,
gant Mary Robinson,

Embannadurioù Aber,
52 bajenn, 8€

Piv ar Mary Robinson-se ? 
Techet e vefec’h da renkañ 
hec’h anv e lignez Agatha 
Christie, Ruth Rendel, pe 
Patricia Highsmith... Strollad 
skolidi Kelc’hiad 3 Diwan Sant-
Brieg an hini eo. Pevarzek dane-
veller ha treser a zo kuzhet 
dindan bluenn Mary Robinson 
neuze. Tri anezho am eus bet tro 
da welout war stand embanna-
durioù Aber da geñver Gouel al 

levrioù e Karaez : Maïwenn, 
Gwen ha Piu, daoulagad bliv 
dezho ha mousc’hoarzhoù drant 
leizh o fas. Peadra o doa da 
vezañ loc’h enno gant o levrioù 
nevez embannet, c’hwezh vat ar 
paper fresk hag ar peg ganto. 
Rak diskouezet o deus kaout 
donezonoù ! Ha n’eo ket aes, 
sur a-walc’h, skrivañ a-stroll ur 
romant polis a rank bezañ 
poellek ha buhezek betek penn. 

Ur muntr euzhus zo bet 
sevenet gant un den dianav. Un 
dougad en deus lezet war e-lec’h, 
bennozh d’ar c’hi Boulig ha d’e 
zent lemm. Gant un harozez 
yaouank e vo tapet ar c’had war 
e ched. 

Berr ar skrid hag eeun an 
itrik, met paket mat koulskoude. 
Deuet eo ar skrivagnerien 
yaouank a-benn da livañ un 

aergelc’h ankenius en-dro d’ar 
muntr, ha da gontañ kaoz 
kenkoulz all, war doareoù buhez 
ur plac’hig bouilh a blij dezhi ar 
rugbi hag ar marc’hegañ, c’hoant 
ganti mont da vMadagaskar un 
deiz bennak !... Gant ma vo un 
heuliad d’ar romant polis 
kentañ-se. Gourc’hemennoù, 
Mary Robinson ! 

MBdB

the story of the Golem,
gant Xavier Josset, 

skeudennaouet gant 
Maurice Pommeau,

saozneg gant Margaret Ralph 
Josset ha Patrick Josset, 

La Mandarine,
48 pajenn, 12€

Ne soñj ket din e vefe 
ezhomm kontañ amañ istor 
brudet ar Golem, boud bet roet 
dezhañ ar vuhez gant tri rabbin 
er XVIvet kantved evit difenn tud 
ghetto Praha ha troet foll. Daou 
berzh a-bouez a zo gant al levr-
mañ : livadurioù ha didroc’ha-
dennoù brav-kenañ Maurice 
Pommier a ro nerzh d’an destenn 
hag ar fed ez eo bet embannet e 
teir yezh : galleg, saozneg ha 
brezhoneg. An destenn vrezho-
nek a zo bet savet gant Yann 
Bijer. Ma ’m eus komprenet mat 

n’eus ket kalz a skouerennoù e 
brezhoneg. Collector ? 

HL

en izlonk ar gêr vraz,
gant Yann-Vadezour Lagadeg,

Emgleo Breiz,
176 pajenn, 12,90€

Anv danevell gentañ dastu-
mad Yann-Vadezour Lagadeg a 
zo bet lakaet da ditl an dastumad. 
En izlonk ar gêr vraz e kantreer 
dre ruioù Pariz gant ur Penn 
Breton aet d’ar Gêrbenn da 
glask e chañs evel meur a hini. 
O fritañ mizer emañ bremañ, 
met mignoniñ a ra Jobig gant 
Mouloud an Aljeriad bet o 
vrezeliñ a-enep ar Felagaed en 
arme Gall ha distaolet gant e 
genvroidi abaoe. Ober a reont 
anaoudegezh gant ur Portugalad 
nevez erruet e Pariz hag a vo 
gwall griz e blanedenn. Ur gon-
tadenn fromus diwar-benn 
brokusted ha fealded an dud 
vunut a ren ur vuhez du e kon-
don ur gêr vras. Marteze eo un 
tammig re splann ar pal-kelenn 
hag ar santimantoù mat. Disol 
ha diwir n’int ket avat. Evel 
boaz ez eo liesseurt ha fonnus 
an danvez dindan bluenn Yann-

Vadezour Lagadeg. Lakaat a ra 
ar gaoz war e vicher bet, pa oa 
archer e Pariz, war ar skiant en 
deus prenet pa oa o labourat war 
ar pezh-c’hoari Ar Basion Vraz 
e-touez c’hoarierien Strollad ar 
Vro Bagan... Mojennoù a oar 
sevel ivez ma vez mesket gan-
tañ spered ar marzherezh ha 
kudennoù ar vuhez pemdeziek 
er Vro-Bagan. En o zouez em 
eus bourret o lenn Burzud Park 
ar zant, ma reer anaoudegezh 
gant Annaig ar Berr, ur vaouez 
kozh anezhi, berr an arc’hant 
ganti, a rank eskemm he fark-
dezhi gant ur park all, da geñver 
an adlodennañ. « Park ar zant a 
zo evel ur santual evidon, » 
emezi. « N’am-eus na kar na par 
ebed ken er bed-mañ, mez pa 
vezan en va fark, an oll re deuz 
va gouenn o-deus bet glebiet an 
douar gand ar hwezenn ouz o 
zal a advev em spered hag e 



26

roont din an nerz-kalon am-eus 
ezom bemdez. » Dre chañs e 
teuio sant ar park war e sikour, 
gant pobl al laboused, ar gwe-
nan hag ar merien... Un tamm 
bourd ha fars a vo kavet ivez 
gant Lambig Yann ar hantonier, 
un istor hag a zo bet kontet 
meur a wech e beilhadegoù ar 
vro. E fin al levr en deus kinni-
get an embanner un dornad 

barzhonegoù. Unan anezho on 
bet fromet da vat ganti : Glahar 
Frealz Esperañs, a zo goustlet 
da verc’h an aozer, klañvdiourez 
diouzh he stad, hag a oa bet 
drouklazhet er Salvador, e-mesk 
an dud « lazet ablamour m’o-
deus kredet/Disklêria freaz ar 
wirionez ». 

MBdB

istor an haïku a-vremañ, 
Histoire du haïku 

contemporain,
gant Alain Kervern,

lakaet e brezhoneg gant
Malo Bouëssel du Bourg

Skol Vreizh,
108 pajenn, 13€

Ul labour embann a-feson en 
deus graet Skol Vreizh gant 
skrid-arnod diwezhañ Alain 
Kervern, Istor an haïku 
a-vremañ, kinniget chik ha 
cheuc’h. Ul levr divyezhek eo, 
rak mennout a rae Alain Kervern 
e vefe treuzkaset e brezhoneg, 
koulz hag e galleg, an danvez 
nevez en deus pledet gantañ er 
studiadenn-se. Tro hon eus bet 
c’hoazh da lakaat ar gaoz war 
an haïku e niverenn 412 Al 
Liamm. Kalzig tud o deus bet ar 

blijadur da welout film kaer 
Ronan Hirien war France 3 
Breizh abaoe (abadenn Bali 
Breizh, d’ar 8 a viz Du 2015), 
ma vez displeget gant tud ar vro, 
Alan Kervern en o zouez, petra 
eo an haïku ha penaos e vez 
buhezet ha lusket e Breizh hiziv 
an deiz. Met peurliesañ, pa vez 
displeget petra eo an haïku, e 
vez graet anv eus ar vistri kozh, 
Bashô, Buson, Issa, hag eus ar 
reolennoù diazez klasel, hepmui-
ken. Evit ar wech kentañ en 

deus divizet Alain Kervern, 
anezhañ un arbennigour brudet, 
lakaat ar gaoz war istor an haïku 
a-vremañ e Japan. Rak n’eo ket 
paouezet an haïku da emdroiñ 
du-hont, a feur ma kemme ar 
gevredigezh. Ha se a zo kaoz ez 
eo chomet bev-buhezek an haïku 
eno hag er bed a-bezh. Ar re 
n’anavezont tra ebet a-fet haïku 
a vo gras ganto lenn Istor an 
haïku a-vremañ, rak ur sintezenn 
eo, a-barzh fin ar gont, adalek 
rakistor an haïku betek an haïku 
a-vremañ. Peadra d’ober anaou-
degezh gant istor Bro-Japan 
koulz hag istor an haïku, ken 
kemmesket eo an eil hag egile. 
Ha war ar memes tro, kompren 

istor ar redennoù politikel hag 
arzel o deus graet tro ar bed : ar 
varksouriezh, ar surealouriezh, 
ar vezoudelouriezh ha me ’oar-
me... Barzhed Bro-Japan n’o 
deus ket bevet en ur bed klet ha 
kloz. Lod anezho a zo bet toull-
bac’het zoken en abeg d’o 
engouestloù, ha berzet e voe ar 
sevel haïku gant ar Stad japanat 
ur mare zo bet... Ouzhpenn istor 
ar mennozhioù ez eus bet kin-
niget gant Alain Kervern un 
dibab 78 haïku troet evit 
skoueraat kement prantad 
heverk zo bet. Ul labour dave, 
hep ket a var. 

MBdB

mammifères en 
Bretagne,

gant Stéphane Brousse, 
skeudennaouet gant 

Sandra Lefrançois,
Yoran embanner,
144 fajenn, 30€

Ur wech ouzhpenn e kinnig 
deomp Yoran ul levr kaer. Bet 
em boa tro da lenn an daou levr 
bet savet gant an hevelep 
aozerien a-zivout an evned 
(Oiseaux des côtes bretonnes ha 

Oiseaux du bocage breton). 
Kaoz a zo eus bronneged amañ. 
Deskrivañ a ra al levr 49 spesad 
bronneged a gaver war douar pe 
aodoù Breizh. Ur fichenn a 
gaver diwar-benn pep hini hag 

« Dalc’h soñj ez out den, » 
en doa lavaret ur sivil Alaman 
d’e vab pa oa bet galvet hemañ 
da vrezeliñ. Kement-se a gonte 
d’ur prizoniad gall a laboure en 
e gichen en ul labouradeg e Bro-
Alamagn. Aet eo ar gemena-
denn-se da ditl an dastumad 
danevelloù ha barzhonegoù bet 
savet gant Yann-Vadezour Laga-
deg. Liesseurt kenañ ez int : 
oberennoù faltazi, eñvorennoù, 
hag istorioù brezel dreist-holl, 
er Salvador, en Alamagn, en 
Aljeri... Ur perzh zo boutin 

etrezo-holl avat : lutig an 
denelezh o treuzvevañ e kalon 
Mab-den en degouezioù krisañ. 
E-touez ar muntroù, an drouk-
lazhadennoù, an drammoù, ar 
gasoni, hag holl arlivioù ar 
feulster a ra e reuz war ar voul-
douar, e vleugn amañ-ahont un 
tamm brokusted. E stumm traje-
diennoù berr e sav Yann-Vade-
zour Lagadeg al lodenn vrasañ 
eus e zanevelloù. Ha fromus int 
alies. N’eo ket selloù aelel a 
daol ouzh an dud avat. N’eo ket 
en e vennozh dispartial ar re vat 

Dalh soñj ez out den,
gant Yann-Vadezour Lagadeg,

Emgleo Breiz,
148 pajenn, 10,90€

un toullad pennadoù war 
dodennoù zo ouzhpenn. Kente-
lius ha plijus eo war un dro. 
Tre sadennoù kaer Sandra 
Lefran çois a zo unan eus per-
zhioù dreist an oberenn. Resis 
ha leun a vuhez int. Plijout a 
raio al levr d’ar re vras ha d’ar 

re vihan. En tu-hont da se : evit 
pep skouerenn e ro an embanner 
un euro d’ar gevredigezh vrudet 
Dour ha Stêrioù Breizh. Ul levr 
brav, un tamm deskadurezh hag 
ur sikour da zifennerien an 
endro en un taol eta. 

HL

hag ar re zrouk, hogen diskouez 
e ranker diwall ouzh ar bleiz a 
vez prest dalc’hmat da zihuniñ 
ennomp p’en dez tro, pe pa 
vezomp iset da lazhañ : « Dalhit 
soñj deus eun dra, pe e vioh 
kiger pe leue ! » a gemenn ar 
c’habiten e danevell Morhed. 
Brezhoneger ampart ha konter 
a-feson eo Yann-Vadezour Laga-
deg. Skiant a zastumer o veajiñ 
en e ser eus ur sevenadur d’egile 

hag eus ur prantad d’egile, etre 
an trafikerien kezeg hag ar 
Fellaga, ar vezhinerien hag ar 
soudarded, merc’hed Bro-Leon 
ha merc’hed hanternoz Afrika... 
Liv ar wirionez zo war e skri-
doù, hanter bevet, hanter 
empentet. Ha me a lakafe 
a-walc’h ez eo al lodenn empen-
tet ken gwir hag al lodenn 
bevet. 

MBdB

malo BOUeSSeL du BOUrG  
Jerom OLiVry  
tudual HUON

Bremañ (405) >

E lodenn Soñj & disoñj 
niverenn 405 Bremañ e lenner 
meur a bennad bihan diwar-
benn pennadoù bet embannet e 
niverennoù kozh ar gelaouenn. 
Adunvaniezh Breizh, stourm 
evit ar brezhoneg, Ai’ta ! en 
tiez-gar... hag evel ma lâr Paskal 
Tabuteau en e grnikenn A-c’hin 
d’ar blev, bepred ar memes 
stourmoù, ar memes manifesta-

degoù, evit ar memes abegoù, 
abaoe 30 vloaz ma n’eo ket 
muioc’h !

Lid ar c’hembraeg e Patago-
nia, an endro distrujet, stourm 
evit an okitaneg, mirouriezh e 
Polonia, sed amañ danvez al 
lodenn Bremañ er bed ha ne dro 
ket bepred war an tu mat.

Anavezout ar bed a dalvez 
kement hag « anavezout e 
istor ». Hag a-bouez-bras e oa 
bet darvoudoù kriz Brest, e miz 
Ebrel 1950, pa oa bet lazhet ur 
manifestour da vare ar stourm 
a-enep aozioù labour dister ar 
vicherourien. A-drugarez d’ar 
filmaozer René Vautier e oa bet 
anavezet an darvoud-se ha deuet 
da vezañ arouez ar stourm 
sindikel e Breizh.

El lodenn Broioù & pobloù 
ez eus kaoz eus ar “Frañsafrika”. 
55 bloaz zo e oa bet krouet ar 
reizhiad-mañ hag a chom bev-
mat c’hoazh hiziv an deiz.

Un istor souezhus a lenner el 
lodenn Bremañ e Breizh : deuet 
eo Runonn da vezañ ur gumun 
eus Maine-et-Loire, en ur gen-
deuziañ gant Ingrandes. Spontus 
e teu da vezañ an istor pa zesker 
eo e Runonn e oa bet lakaet gant 
Erispoe ur maen evit merkañ ar 
vevenn etre Breizh ha bro ar 
Franked, kazi 1200 vloaz zo ! 
Goude bezañ bet dispartiet An 
Naoned eus Breizh, setu ar 
C’hallaoued o klask ober bruzun 
eus hor bro !

Er bloavezh 2015 ez eus bet 
gwelet un abadenn e vefemp 
sañset da welet bep dek vloaz ! 
Met setu 30 vloaz zo ne oa ket 
bet goullonderet lenn Gwerle-
dan, an dro evit Loeiz Kabell da 
gas da soñj deomp ar penaoz 
hag ar perag eus lenn brasañ 
Breizh.

Er bajenn Bevañ e Breizh ez 
eus kaoz eus freuzstal Emgleo 
Breiz, DaoDaf’ ar valizenn 
bedagogel krouet gant DAO, ha 
Stag un arload evit ho Ipad a 
servijo deoc’h da gavout brezho-
negerien tro-dro deoc’h.

An Teuliad a zo gouestlet 
d’ar brezhoneg hag he dazont. 
Da vare Gouel al Levrioù e 
Breizh e oa bet aozet ur 
c’hendiviz e-lec’h ma oa bet 
eskemmet war beseurt hentoù 
dibab evit stourm evit ar bre-
zhoneg o c’houlenn hag-eñ e 
talvez c’hoazh ar boan stourm 
evit peurwiriekadenn Karta 
Europa. D’ar Sadorn 24 a viz 
Here e oa en em gavet etre 2000 
ha 5000 a dud e Karaez, ha n’he 
doa ket ar vanifestadeg-se strol-
let a-walc’h a dud evit respont 
« ya » da c’houlenn ar c’hendi-
viz. Nebeut a dra da c’hounit 
a-benn ar fin gant ar Garta-se, 
hag aet skuizh ar vrezhonegerien 
o c’houlenn abaoe bloavezhioù 
ar memes tra. Ha ma vefe an 
diskoulm e Breizh e plas gortoz 
asant Pariz ? Abalamour da se 
ez echu an teuliad o kinnig ar 
strolladoù war ar renk e Breizh 
evit an dilennadegoù rannvro.

El lodenn Levrioù, arzoù, 
embann e tizoloer buhez hag 
oberenn Pierre Péron, arzour 
eus Brest, ma vez aozet un 
diskouezadeg betek an 3 a viz 
Genver e Mirdi an arzoù-kaer.

Abaoe un nebeud bloave-
zhioù e weler un tamm e pep 
lec’h muioc’h-mui a voued 
dic’hluten... Giz pe gwir abeg ? 

Setu ar goulenn a vez savet el 
lodenn Sportoù & yec’hed.

Evel kustum, bremañ, eo un 
dibab darvoudoù, rekipeoù, ha 

kemennadennoù a bep seurt a zo 
kinniget d’al lennerien evit 
echuiñ gant an niverenn.

JO

al Lanv, niv 135 >

Ur sizhunvezh kentelioù 
brezhoneg a oa bet aozet e skol-
veur Harvard. Gwendal Denez a 
oa bet eno gant tri kelenner all a 
zispleg deomp ar pezh a oa bet 
graet ganto. Un degemer c’hwek 
o doa bet gant Catherine 
McKenna, renerez departamant 
keltiek Harvard. 16 skoliad a oa 
oc’h heuliañ ar c’hentelioù hag 
an divizoù a oa bet war amzer da 
zont ar yezh, ar stourmoù 
kevredigezhel, al lennegezh. 
Gweladennet o doa an div 
levraoueg, hini ar gevrenn hag 

hini al levraoueg broadel. Eno ez 
eus skridoù brezhoneg ha dielloù 
a bep seurt. « Ur c’ham med 
kentañ war hent ur c’hen labour 
donoc’h etre an div gevrenn, » 
eme Gwendal Denez.

Padrig an Habask en deus 
skrivet ur pennad e koun Dewi 
Jones, hor mignon kembread aet 
da Anaon er bloaz-mañ.

Paol ar Meur en deus studiet 
buhez an Amished, tud a ra gant 
modoù bevañ ar XVIIvet kantved 
en unan eus broioù modernañ 
hor planedenn, 230 000 int hiziv 
an deiz.

Lenn a c’heller ivez pennad 
dedennus Yann Talbot diwar-
benn an darempredoù etrekel-
tiek e Breizh. An trede ha 
diwezhañ pennad eo a kinnig 
deomp an dro-mañ. Ar skrid hir 
kentañ bet skrivet gant Roparz 
Hemon a oa diwar-benn istor 
Iwerzhon. Embannet e oa bet 
war Breiz Atao e 1925. Kinniget 
eo ar skrid-se en e bezh ha gant 
Rafael Urien eo bet skrivet ar 
rakskrid.

Kenstrivadegoù kentañ a 
vuzik hengounel Breizh a zo bet 
skrivet gant Joseph Martin.

Evel bep tro ez eus pennadoù-
barn war al levrioù nevez 
emban net e brezhoneg gant Alan 
Botrel. Barzhonegoù ur bern a 
zo ivez gant Sulio Laouenan, 

Paskal Tabuteau, Kervalan, 
Anna Canevet, Padrig an Habask 
ha Gireg Konan.

P. an Habask en deus lakaet e 
brezhoneg testenn skrid bazh-
test Korrika 2015.

TH

Hor yezh (283) >

Koulizh Kedez a ginnig da 
lennerien Hor yezh, niverenn 
283 (miz Gwengolo) notennoù 
yezh war implij emeden, emede, 
emedemp... hag ivez doare an 
islavarenn-c’houlezad gant evit 
en tu nac’h. Anton Châtelier en 
deus studiet implij an anvioù-
verb doubl : stummoù disheñvel 
an anvioù-verb hervez o flas er 
frazennoù e lennegezh brezhoneg 
gwened adal fin an XVIIIvet betek 
deroù an XXvet.

Notennoù war ar c’hantikoù 
lakaet war gont Juluan Maner 
(1686). Lodenn gentañ : gwerz 
Katell gollet a zo bet savet gant 
Herve Bihan.

Eil lodenn ar gelaouenn a zo 
gouestlet d’an notennoù lec’han-
vadurezh gant Divi g/Kervella. 
Studiet en deus un toullad 
anvioù-lec’h e Bro-Dreger : Tre-
levern, Gireg, Gwevrog, Jelan, 
Dider. Anvioù-lec’h all a zo bet 

studiet gantañ ivez : Blei Maro, 
roc’h an Douvez, Beg ar Skeul, 
Skewell, Riouzig (Jentilez), 
Dore.

TH

Brud Nevez (312) >

Eilpennet eo bet urzh kustum 
ar gelaouenn evit lakaat e penn 
a-raok al leurenn atersadenn 
Jean Jouzel, priz nobel ar peoc’h 
anezhañ ha skiantour brudet war 
an hin. Eil-prezident ar GIEC 
(Goupe d’experts Intergouver-
nemental sur l’Evolution du 
Climat) eo ar penn breton-se, a 
orin eus Gentieg (Janzé). 
Emellet eo en aozadur eus ar 
pezh a vez anvet COP 21 hag a 
zo, a ouzer a-walc’h, ar guzu-
liadeg etrebroadel a-bouez a vo 
dalc’het e Pariz e fin 2015. En 
ur pennad fonnus e tispleg 
penaos eo Mab-den pennkaoz 
d’an ardommañ hinel ha petra a 
vefe ret-mat ober evit gwellaat 
stad an traoù. « Mond a ra an 

traoù war-raog un tamm 
bennag, » emezañ, met « pas 
buan a-walh. »

An doser kreiz a zo gouestlet 
da dem al levenez : distro un tad 
eus ar brezel, ur bugel nevez 
c’hanet, barzhonegoù... hag ur 
dornad troioù-lavar pe krenn-
lavarioù bet pennaouet war an 
dodenn-se gant Gab Milin, 
tennet eus Furnez ar geiz : 
« Kargañ ar bed euz a voged / 
Ne gresk da zen he eurusted »...

Danevelloù gant Thierry 
Châtel ha Fañch Menez a gaver 
e lodenn al lennegezh. Bez ez 
eus ivez ur pennad souezhus 
gant Loeiz Grall diwar-benn 
fotoioù hollvrudet (hini an Che 
a zo mil anavezet) kinniget e 
stumm un diskouezadeg war 
lec’hienn an Nouvel Observa-
teur. Desket e vo ganeoc’h, da 
skouer, perak ne weler ket De 
Gaulle e-kichen Churchill, 
Roosevelt ha Staline war 
luc’hskeudenn Yalta...

MBdB

Le Peuple Breton  >
(622)

Ar pennad kentañ a c’heller 
lenn er gelaouenn Le Peuple 
Breton, niverenn 622, a zo bet 
skrivet gant Gaëlle L’Amoulen, 
ha hi war ar renk evit an dilen-
nadegoù Rannvro gant Oui la 
Bretagne. Displeg a ra d’al len-
nerien penaos e oa kroget da 
zaremprediñ bed ar politikerezh. 
Emzelet e oa, e penn kentañ, e 
strollad ar re yaouank UDB ha 
goude-se he deus stourmet gant 
Ai’ta !, desket brezhoneg gant 
Stumdi ha kelennet e-pad bloaz 
e Diwan. En UDB emañ atav. 
Diwar ar skiant-prenet-se he 
deus komprenet ne oa hent mat 
all ebet estreget an emrenerezh 
evit Breizh hag ar Vretoned. 
Dav mont a-gevret gant youl, 
nerzh ha startijenn evit enebiñ 
ouzh divizoù ar Stad gall. Poent 
bras eo emezi c’hoazh, lakaat ar 
re yaouank da gemer perzh er 
vuhez politikel, ekonomikel ha 
sevenadurel. Kalz re a dud kozh 
a zo war ar renk.

Teuliad ar miz a zo diwar-
benn penaos adskoulmañ al 
liamm start a oa bet gwechall-
gozh etre Breizh hag ar mor 
a-fet kenwerzh.

El lodenn vrezhonek e 
c’heller lenn ur barzhoneg bet 
skrivet gant Herri ar Borgn, aet 
da Anaon nevez zo. Skrivet en 
doa ur barzhoneg (tennet diouzh 
an dastumad Son ar sell ) diwar-
benn Anna Politkovskaïa, kela-
ouenerez rusian bet drouklazhet 
e 2006.

ODIVI, sed aze anv un 
embregerezh savet e 2010 gant 
Claude Le Bihan. Kinnig a ra a 
bep seurt traoù awenet gant 
danvez Breizh : tasennoù pri 
awenet gant stad gwragez ar 
vartoloded da skouer, pe 
chupennoù kab gant lien. War al 
load : www.odivi.bzh e c’heller 
kaout un tañva eus ar pezh zo 
bet produet ganto betek-henn.

Gant Paol ar Meur ez eus 
anv eus pourvezhioù ar mor o 
vont da get ha gant Herve Lan-
nuzel ez eus bet savet pennadoù-
barn war tri levr evit ar vugale : 
Al Logodenn hag al laer 
embannet gant Sav Heol, 
Mignoned Moutig / les amis de 
Moutig embannet gant Skol 
Vreizh ha Hans ar penn pout 
embannet gant An Alarc’h. 
Morgan Tremel en deus savet ur 
pennad war niverenn 412 Al 
Liamm.

El lodenn istor ez eus ur 
pennad-kaoz gant J. J. Monnier, 
komzoù dastumet gant Klaod 
Thomas. Ar goulenn a zo 
homañ : perak eo ken dizesk ar 
Vretoned war istor Breizh ? 
Petra ober evit cheñch penn d’ar 

vazh ? Istor Bro-Frañs a zo bet 
meret, mestroniet ha reolennet 
gant ar Stad adalek 1870 hag 
abaoe n’eus bet kemm ebet ; Er 
skol ne vez ket kelennet istor un 
tiriad met hini ar Stad-broad 
setu ma n’eus ger ebet diwar-
benn Breizh e programmoù al 
lise da skouer. Gant Skol Vreizh 
e oa bet embannet daou DVD e 
galleg hag e brezhoneg war istor 
Breizh. Skignet e vezont war 
chadennoù skinwel an TNT e 
Breizh.

Levr ar miz dibabet gant J. J. 
Monnier a zo : Relire Yves 
Person, l’Etat nation face à la 
libération des peuples 
africains.

TH

Musique bretonne (245)

Dek vloaz zo e oa bet krouet 
gant Erik Marchand Kreiz Breizh 
Akademi. Setu m’eo bet roet ar 
gaoz dezhañ evit displegañ 
peseurt hent a felle dezhañ heu-
liañ en ur genlabourat gant 
sonerien ha kanerien o tont eus 
a bellvro.

Lenn a c’heller ivez eil 
lodenn pennad M.B. Le Gonidec 
war ar sonerien biniaoù ha 
bombard e-pad ar Brezel-bed 

kentañ. En-dro-mañ e tispleg 
deomp penaos eo bet adkavet ar 
binvioù sonerezh-se ha pelec’h 
emaint bremañ. René Abjean a 
zispleg, en ur studiadenn bizh 
ha teknel, peseurt kudennoù a 
zo bet pa ranke an daspugnerien 
lakaat ar sonioù bet dastumet 
ganto war kevrollennoù pe 
skridoù-sonerezh. Fazioù a zo 
bet graet meur a wech gant ar 
skriverien ha gant-se e oa hogos 
dibosubl kanañ sonioù zo. Reiñ 
a ra en e bennad skouerioù resis 
eus ar fazioù. Kalz aesoc’h kas 
al labour da bennvat bremañ 

gant skoazell an urzhiaterezed 
evel-just.

Daniel Giraudon ha Bernard 
Lasbleiz a gont deomp a labour 
bet graet ganto evit dastum 
sonioù ha gwerzioù Constance 
Le Mérer, kanerez vrudet a Vro-
Dreger.

Emañ ul lodenn eus dielloù 
Donatien Laurent (enklaskoù 
bet graet etre 1950 ha 1970) war 
load Dastum bremañ. Laurent 
Bigot a zispleg penaos en deus 
kenlabouret gant D. Laurent ha 
penaos eo bet aozet al labour 
niverellaat-se.

TH

Breizh da Zont (520) >

Lenn a c’heller en niverenn-
mañ pennadoù-kaoz gant 
Bertrand Deléon ha Paul Molac, 

hag int-i war ar renk evit an 
dilennadegoù Rannvro da zont. 
War al listenn Notre chance : 
L’indépendance emañ B. Delé-
on ha harp en devo gant Strollad 
Breizh/Parti Breton. P. Molac a 
zo war listenn J.Y. Le Drian 
avat. Ha Yann Duchet da 
zisplegañ en e bennad e galleg 
ez eo mantrus gwelet n’eo ket 
bet gouest ar Vretoned da sevel 
ul listenn unanet evit kas ar 
stourm war-raok. Nerzh hag 
amzer koufounet evit un disoc’h 
a vo gwall zister, emezañ.

War zisteraat eo aet ar pen-
nadoù e brezhoneg ivez er 
gelaouenn, war-bouez pennad 

Yann Duchet en deus skrivet ur 
pennad berr diwar-benn ar 
romant Azvent, levr diwezhañ 
Mich Beyer. Meuleudi e-leizh a 

zo eviti p’eo bet plijet-kaer Yann 
Duchet gant he romantoù.

TH

Hor mignoned ______________________________________

Ganedigezh

Laouen eo Delfin Doedens o kemenn deomp ganedigezh he 
merc’h Nina e Koad Breselien d’ar c’hentañ a viz Here 2015. Nina 
Yachay a zoug un anv quechua a dalvez kement a furnez an tan.

Buz ha buhez d’ar plac’hig ha gourc’hemennoù c’hwek d’he 
zud.

Profoù ____________________________________________

Miz Gwengolo : Michel LESCOP ; Daniel CARRE ; Robert 
GOUZIEN ; Madalen AN AMOUR

— War un dro 110€

Miz Here : Gilbert KEROUANTON ; Celestin ha Mari-Jo LE 
ROUX ; Valentin LE CAER ; Alan Judicael GACHET ; Gilles LE 
BOURLOUT ; Armel LE SEC’H ; Pêr DREZEN ; Gérard 
ROLLAND ; Mari-Soaz AR C’HOZH ; Fulup OILLO ; Jeannot 
FLAGEUL ; Jean CLOAREC ; Robert PERROUD ; Alain 

BOUVET ; Yann-Loeiz KABELL ; Gwenael BARON ; Tremeur 
GUILLAUMIE ; Jean-Claude MORVAN

— War un dro 291€

Miz Du : Pêr LEMOINE ; Thierry  MADEC ; Eric CHEVALLIER ; 
Fañch KERRAIN ; Fañch JESTIN ; Jean OLLIVRO ; Jakez 
MEREL ; Gwendal DENEZ ; Yvon GOURMELON

— War un dro 273€

Mil drugarez a lavaromp ur wech ouzhpenn
d’hor skoazellerien.

LizHer digant Pierre-Yves arzuL _____________________

« Setu amañ ma skodenn evit adkoumanantiñ. Gant kalz a 
blijadur e lennan bep taol Al Liamm penn-da-benn un nebeud 
devezhioù goude bezañ e resevet.

Tu ’m eus da adlenn niverennoù kozh a-wechoù hag e kavan 
dreist an doare m’eo bet adkempennet al levrig bremañ gant liv, 
skeudennoù ha pennadoù liesdoare dedennus.

Brav eo ivez ho lec’hienn internet hag aes eo bremañ kavout 
holl oberennoù ar skrivagnerien o deus skrivet e-barzh Al Liamm pe 
nevez zo pe bloavezhioù zo.

Kalz a labour, sur a-walc’h.
A galon ganeoc’h. »

Karantez, marv Ha faLtazi : PLadenn nevez PemPbiz ______

Ur frealz hag ur blijadur eo deomp degemer ur bladenn nevez e 
brezhoneg penn-da-benn, distaget fraezh ha brav gant arzourien 
awenet hag ampart.



Notennoù

41

Splann eo pa lenner titl ar bladenn ez eus kaoz ganto eus buhez 
Mab-den war hor planedenn 
gwallgaset ken alies all ha maget 
gwech dre vare memestra gant ar 
garantez hag ar vignoniezh. E bed 
ar blues emaomp, dic’hoanag hag 
anken a zo alies (gwerz an anken, 
ar paourkaezh bidoc’hig), ur bed 
kozh o vont da get, tud o koshaat, 
an amzer oc’h ober e dro. Un tamm 
mat a fent a zo memes tra er pozioù 
nevez savet ha marteze eo ar 
ganaouenn ziwezhañ Pa vimp marv, 

en desped d’an titl, an hini laouenañ !
Savet eo bet ar pep brasañ eus ar pozioù gant Bernez Tangi, 

Youn Gouez, Philippe Abalain. Pok ar mintin a zo ur ganaouenn bet 
skrivet gant Taldir Jaffrennou ha Son ar prizoniad gant Louis 
David, eontr Bernez Tangi. Kempennet brav eo bet ar sonerezh 
gant Gildas Beauvir hag a gan ivez war an ton Danvez pried 
gwechall.

An ton kentañ nerzhus ha birvilh ennañ, liv un tamm-kreiz 
warnañ, Euzhus ar sklerijenn, savet gant Bernez Tangi, a laka war-
wel krizder ar vuhez ha follentez an den pa fell dezhañ degas distruj 
ha freuz e pep lec’h :

« Bez’ e oa mel ba’ foñs ar stêr
dluzhed ’vit ar pesketaer

orjal dreinek, tro-dro d’an dud
holl en noazh, gwasket ha mut »

Bernez Tangi en deus lakaet e brezhoneg ur son gant Enrique 
Santos Discépolo, kaner arc’hentinat bet savet meur a don Tango 
gantañ. Danvez pried gwechall, pozioù kreñv, nerzhus, liammet 
gant ar garantez... kollet. Gwerz an hañvouez a zo bet savet gant 
Youn Gouez, ma ’z eus anv enni eus tonkad kriz ar saverien moc’h, 
war don ar fent ivez. Tonkad kriz an harluidi a gaver er ganaouenn 
int-i savet gant Philippe Abalain (Abalip).

Al levrig a ya da heul a zo kinniget brav ha lakaet eo bet e galleg 
ar pozioù brezhonek.

Enrollet eo bet ar bladenn gant Ludovic Mesnil e studio Straed 
ar Skol e Sant-Kadoù.

Skignet gant Coop Breizh.

KLt : Kenstrivadeg daneveLLoù e brezHoneg ___________

Aozet e oa ar priz gant ar gevredigezh KLT (Kerne, Leon ha 
Treger).

Da geñver Foar al levrioù evit ar re yaouank e Sant-Martin-war-
ar-Maez, tre kichen Montoulez (28-29 a viz Du), e oa bet roet 
disoc’h priz an danevelloù e brezhoneg (evit krennarded etre 9 ha 
14 vloaz) : ar priz kentañ a zo aet gant Paskal an Intañv evit Er 
gwallhunvre, an eil priz a zo bet roet da Yann Trocheris hag an trede 
da Gwenvred Latimier. Gourc’hemennoù dezho. An teir danevell-
se a vo embannet e-barzh Al Liamm dizale.

Le Passeur des mondes : ur romant nevez ______________

Dan ar Wern, koumananter feal d’Al Liamm, en deus lakaet 
embann gant Edilivre ur romant e galleg : Le passeur des mondes 
(An Erbeder). An div lodenn gentañ a zo bet lakaet e brezhoneg 
gantañ ivez : Ar gortoz ha Sevenidigezh.

PiK.bzH ____________________________________________

Laouen eo David Lesnevan, prezidant kevredigezh .bzh gant 
berzh ar chomlec’h bet digoret d’an holl e miz Kerzu 2014. Bloaz 
zo rik eta. Glob Runner staliet er Stadoù-Unanet a heulia berzh an 
astennoù dre ar bed a-bezh. E-touez ar 700 anv domani nevez en 

em gav ar pik.bzh er 5vet plas evit an astenn goude Norzh Rhenania/
Westfalia.nrw – Skos.scot – Brussel.brussels – Euskadi.eus.

Er 5vet plas emañ ivez e-keñver astenn douaroniel, ar pezh a zo 
dispar. En em gavout a ra neuze war-lerc’h : Bayern – Hamburg –  
New York – Pariz – Berlin.

Hervez D. Lesnevan, 83% eus ar re o deus goulennet ar .bzh a 
zo tud o chom e Breizh5.

barzHonegoù a. duvaL da seLaou war Lec’Hienn ar sKoL-
veur _______________________________________________

Levraoueg Skol-veur Roazhon 2 he doa niverelaet ul lodenn 
vras eus kaieroù Anjela Duval e 2012

E-kerzh ar bloavezh-mañ eo bet roet lañs d’un ober dedennus : 
enrollañ barzhonegoù barzhez Traoñ-an-dour. Meur a zevezh 
enrollañ a zo bet aozet ha lakaet brezhonegerien a bep korn hag a 
bep oad da lenn un toullad brav eus an oberenn varzhoniel. An 
enrolladennoù kentañ a zo o paouez bezañ lakaet enlinenn. Gellet a 
reer heuliañ skrid ha son, ar pezh a zo talvoudus bras evit an holl.

http://bibnum.iniv-rennes2.fr/items/browse?collection=15

ar redadeg 2016, ar raKtresoù arc’Hantaouet ________

– Youn ha Solena : Ar brezhoneg er vagouri e Bro Naoned – 
20 000€

– Kalanna : E toull ar Bleiz, raktres film faltazi – 20 000€
– Ubapar : Bevañ Bro-C’halloù gant ar vugale – 20 000€
– Tro ha Didro : B&B, Brudañ e Brezhoneg – 10 000€
– KDSK Naoned : Ar brezhoneg er vediaoueg, eus ar c’hlasel 

d’an niverel – 8 000€
– Keit Vimp Bev ha BHS-Radio Breizh : Un heuliad kontadennoù 

radio evit ar vugale – 7 000€

– Tro-didro (gant Mouezh Bro-Konk ha Kanerien Sant-Meryn) : 
Krouiñ ur pezh-c’hoari war gan « Galnys, priz ar gwad » - 3 000€

– Barzhanoff : Evel ki ha kazh, sketchoù berr ha fentus en ur 
web stirad – 2 000€

steredenn : ur c’Hoari video nevez LaKaet e brezHoneg __

Steredenn a vez kavet da brenañ abaoe ar c’hentañ a viz Here 
gant Pixelnest Studio, ur studio dizalc’h roazhonat.

Ur Shoot Them Up eo ar c’hoari, da lâret eo ur c’hoari lec’h ma 
vez dilec’hiet ul lestr-egor ha tennet war listri enebourien all evit 
trec’hiñ al liveoù, pep live oc’h echuiñ gant un enebour meur, 
galloudusoc’h evit ar re all. Perzh ar c’hoari a zo ar meskaj gant an 
doare c’hoari anvet rogue-like. Kement-se a laka ar c’hoari da 
vezañ diaes a-walc’h, met plijus bepred rak disheñvel eo pep 
prantad c’hoari. Un neuz mod-kozh a zo gant Steredenn, a laka da 
soñjal er c’hoarioù a veze kavet war al letrinoù-c’hoari kozh evel 
ar Super Nintendo, met gant efedoù a-vremañ ha lusket gant ur 
sonerezh rock eus ar re wellañ.

Gant Gwenn Meynier eo bet lakaet ar c’hoari e brezhoneg.

stag : arLoad nevez evit Kavout brezHonegerien Ha bretoned 
buan Hag aes _______________________________________

Un arload iOS hag Android eo Stag.
Gant Stag e c’hello an holl Vretoned adkavout Bretoned e pep 

koulz hag e pep lec’h er bed a-bezh ! Beajiñ a reoc’h a-benn 
nebeut ? Implijit Stag evit mont d’evañ ur banne, kousket e ti ur 
Breizhad pe ur Vreizhadez, kavout ul labour, ober marc’had pe 
komz ouzh Bretoned pe tud sot gant Breizh er bed a-bezh ! E 
brezhoneg, e saozneg hag e galleg. Digoust eo penn-da-benn ! Ar 

gwellañ benveg evit chom e darempred gant Kumuniezh Breizh er 
bed a-bezh.

stag.bzh/br/
Ur gudenn ? Kasit ur postel da support@stag.bzh.

sened frañs Ha Karta ar YezHoù _____________________

Tu ebet, doare ebet da gemm an disterañ tra keñver Karta ar 
yezhoù er Frañs. Estreget ar galleg plas ofisiel ebet evit ar yezhoù 
all. Buan hag aes eo bet skarzhet ar breutadegoù diwar-benn an 
danvez lezenn gant ar Sened. Ne vo nag eskemmet, na divizet 
pelloc’h. Lakaet an afer en toull-trap da vat.

Se avat ne viro ket ouzh an dud d’ober gant o yezhoù. Chom a 
ra galloudoù ar gouarnamant gall e-touez ar re fallañ ha gwashañ 
en Europa e-keñver ar yezhoù a vev war an tiriad ofisiel.

ar gouren KeLtieK __________________________________

E Brest e vo degemeret kampionad Europa ar gourenoù e 2016
Daouzek broad a c’houreno etre an 18 hag an 23 a viz Ebrel 

2016. Ur sport kozh-kozh eo pleustret dre ar bed a-bezh. Ur rann 
nevez a zo bet savet evit ar merc’hed yaouank etre 16 hag 20 
vloaz.

KataLog nedeLeg KuzuL ar brezHoneg ________________

19vet Katalog ar C’huzul a ginnig levrioù marc’had-mat. 
Mennozhioù evit profoù Nedeleg ha Kalanna. Katalog da c’houlenn 
er burev pe da bellgargañ war al lec’hienn.

Kuzul ar Brezhoneg – 14 straed Louzaouenn-an-Hañv - 22300 
Lannuon – 02 96 48 03 00

kab@brezhoneg.org
www.brezhoneg.org

evañ _____________________________________________

Un diskouezadeg nevez a zo bet savet gant Mirdi Breizh e 
Roazhon, staliet er Maezioù Frank. EVAÑ eo hec’h anv. Mab-den 
a rank evañ evit chom bev. Un ezhomm groñs eo hag a vez kaset 
da benn hervez e sevenadur hag e endro. Penaos eo bet an traoù e 
Breizh a-hed ar c’hantvedoù diwezhañ ? Kavet e vo rikoù, 
skritelloù, dafar, skeudennoù, enrolladennoù, teulfilmoù hag a bep 
seurt traoù all evit hentañ ar weladennerien e bed an evañ hag an 
evajoù.

Digor etre ar 16 a viz Here 2015 betek an 30 a viz Ebrel 2016.
Hentadennoù e brezhoneg gant Paskal Nignol ur wech ar miz pe 

war-dro.
www.leschampslibres.fr


